
GOUVÈNÈ HOCHUL DEVWALE ENVESTISMAN TRANSFÒMATIF NAN SIS 
LOPITAL REZO SEKIRITE YO AK PATENARYA SWEN SANTE YO ATRAVÈ 

NOUYÒK   
     

Pwogram Transfòmasyon Rezo Sekirite Swen Sante a mobilize envestisman Eta 
pou amelyore rezistans lopital rezo sekirite yo  

  
Plis pase 2.6 milya dola nan envestisman yo akòde pou asire aksè ak bon jan 

kalite swen sante pou plis Nouyòkè atravè eta a  
  
  
Gouvènè Kathy Hochul te devwale jodi a envestisman transfòmatè nan sis nouvo 
patenarya ant lopital rezo sekirite yo ak òganizasyon swen sante nan kad Pwogram 
Transfòmasyon Rezo Sekirite Swen Sante (Health Care Safety Net Transformation 
Program) a, ki totalize plis pase 2.6 milya dola nan dola kapital ak fonksyònman. 
Patenarya sa yo pral ede amelyore kalite swen lopital rezo sekirite sa yo bay la epi 
estabilize operasyon yo pou yon dirabilite alontèm pou asire ke tout Nouyòkè yo gen 
aksè ak bon jan kalite swen sante. Anons jodi a apiye sou envestisman istorik Gouvènè 
Hochul nan sistèm swen sante Nouyòk la, tankou pi gwo ogmantasyon to Medicaid yo 
depi plizyè deseni.  
  
"Fòs lopital nou yo reflete fòs kominote nou yo, epi lopital rezo sekirite yo jwe yon wòl 
enpòtan nan bay popilasyon vilnerab yo bon jan kalite swen sante", Gouvènè Hochul 
te deklare. "Chak moun ta dwe gen aksè ak swen sante abòdab, ki fyab kèlkeswa kòd 
postal y ap viv, epi envestisman sa yo pral pote resous enpòtan pou Nouyòkè ki pa gen 
ase sèvis yo."   
  
Etabli nan Bidjè yo Adote pou Ane Fiskal 2025 la, Pwogram Transfòmasyon Rezo 
Sekirite Swen Sante a ankouraje patenarya ant lopital rezo sekirite ak òganizasyon 
swen sante yo. Atravè pwogram sa a, Nouyòk ap ankouraje patenarya ak enstitisyon ki 
nan sistèm rezo sekirite a lè li bay kapital estratejik ak sipò operasyon, anplis fleksibilite 
regilasyon ki nesesè a, pou amelyore rezistans ak dirabilite lopital ki nan sistèm rezo 
sekirite a epi elaji aksè ak bon jan kalite swen sante. Nan kòmansman ane sa a, 
Gouvènè a te anonse uit premye pwojè yo anba pwogram sa a.    
    
Komisè Sante Eta Nouyòk la, Doktè James McDonald, te deklare, "Mwen vle 
remèsye Gouvènè Hochul pou angajman san fay li pou ranfòse swen sante nan 



Nouyòk. Lopital ki fonksyone nan sistèm rezo sekirite a se fondasyon swen pou 
kominote vilnerab ak moun ki pa jwenn ase sèvis atravè eta nou an. Atravè 
envestisman ak patenarya estratejik sa yo, nou pa sèlman ap estabilize lopital sa yo, 
men tou, n ap bati yon fondasyon sèvis sante ki solid ak dirab ki pral asire aksè ak bon 
jan kalite swen sante pou tout Nouyòkè pou plizyè ane k ap vini yo."  
    
Depatman Sante (Department of Health) a pral travay kole ak aplikan sa yo pou mete 
an aplikasyon plan transfòmasyon yo pwopoze a epi amelyore aksè ak bon jan kalite 
swen sante atravè eta a.  
  
Repatisyon Envestisman Nan Sis Lopital Rezo Sekirite yo  
Arnot Ogden Medical Center ak Cayuga Health    

 Arnot Ogden Medical Cente ak Cayuga Health ap kontinye devlope yon nouvo 
sistèm sante konplè ak kowòdone, Centralus Health. Gras a travay sa a, y ap fè 
amelyorasyon nan enfrastrikti enpòtan nan Sant Medikal Arnot Ogden, tankou 
yon ekspansyon nan sante mantal, chiriji anbilatwa, ak sèvis swen prensipal pou 
pasyan ekstèn.  

 Nouvo sistèm sante konplètman entegre sa a pral amelyore aksè ak 
kowòdinasyon swen atravè Southern Tier ak Finger Lakes yo.  

Crouse Hospital ak Northwell Health  

 Northwell Health pral ofri ekspètiz klinik ak operasyonèl li k ap mennen nan nivpo 
mondyal nan yon nouvo kolaborasyon avèk Lopital Crouse nan Syracuse, NY.  

 Gras a kolaborasyon sa a, Crouse Hospital pral elaji rezo anbilatwa li a, 
modènize inite swen entansif newonatal (neonatal intensive care unit, NICU) li a, 
epi konstwi yon nouvo laboratwa kateterizasyon kadyak.  

Erie County Medical Center (ECMC) ak Gwoup Doktè Inivèsite Buffalo  

 Erie County Medical Center (Sant Medikal Konte Erie) a ak Gwoup Doktè 
Inivèsite Buffalo a pral elaji aksè a swen primè ak espesyalize nan lwès Nouyòk 
atravè yon seri pwojè, tankou aplikasyon yon sistèm dosye medikal elektwonik 
nan tout kominote a pou tout pratik medikal ECMC ak UB yo.  

 Patenarya a pral ranfòse mendèv swen sante nan Lwès Nouyòk la grasa 
envestisman nan efò rekritman ak retansyon pou doktè ak rezidan swen 
prensipal yo.  

 Patenarya a pral amelyore aksè ak swen epi ranfòse mendèv swen sante a 
atravè konstriksyon yon Paviyon Sante Kominotè ak yon Sant Aprantisaj ki sitiye 
nan East Side nan Buffalo – yon sit ki pral konbine swen prensipal, swen pou 
pasyan ekstèn ak swen dyagnostik tout pandan l ap ofri opòtinite aprantisaj 
klinik, similasyon swen ak inovasyon nan swen.  

Sant Medikal Maimonides ak YC Health + Hospitals  



 Sant Medikal Maimonides ak NYC Health + Hospitals ap fè patenarya ansanm 
pou prezève ak ranfòse sèvis esansyèl pou kominote Brooklyn nan. NYC Health 
+ Hospitals se yon federasyon lopital divèsifye ak inik. Menm jan ak Maimonides, 
yo chak gen pwòp istwa ak tradisyon respekte pa li.  

 Patenarya sa a pral amelyore Maimonides ak wòl li jwe pou pasyan li yo, 
anplwaye li yo, ak vwazen li yo. Patenarya a gen ladan l yon nouvo sistèm dosye 
sante elektwonik sofistike nan Maimonides pou amelyore kowòdinasyon swen ak 
eksperyans pasyan yo.  

St. John’s Riverside ak Montefiore Health System  

 St. John’s Riverside Hospital pral vin yon pati nan Montefiore Health Syste 
(Sistèm Sante Montefiore) a, pou pwoteje aksè ak bon jan kalite swen sante pou 
kominote pasyan ki deja egziste nan Yonkers, Dobbs Ferry, ak River Towns ki 
ozalantou yo.  

 Atravè patenarya sa a, Montefiore Health System pral travay avèk St. John’s 
Riverside Hospital pou elaji sèvis nan lopital la, avèk yon konsantrasyon sou 
sèvis kominotè esansyèl tankou swen kadyak ak swen kont kansè nan 
anviwònman pou pasyan entène ak anbilatwa.  

 Ekspansyon sèvis sa yo pral asire ke plis rezidan Yonkers, Dobbs Ferry ak River 
Towns ki ozalantou yo ka resevwa swen esansyèl ak bon jan kalite swen sante 
toupre lakay yo.     

Sant Medikal Westchester, Bon Secours Charity Health System, ak Health 
Alliance of the Hudson Valley    
  

 Sant Medikal Westchester (Westchester Medical Center, WMC) pral entegre nèt 
Bon Secours Charity Health System ak Health Alliance of the Hudson Valley nan 
WMC Health, pou senplifye operasyon yo nan tout sistèm nan san pwoblèm.  

 Nan kad patenarya sa a, WMC pral inifye sistèm dosye medikal elektwonik li a, 
elaji pwogram rezidans li a epi amelyore aksè ak sèvis sante mantal, swen 
matènèl, pedyatrik, ak swen anbilatwa.  

Lidè Majorite a, Andrea Stewart-Cousins, te deklare, "Yon Nouyòk ki an sekirite e ki 
an sante ka sèlman rive lè lidè eta yo ak òganizasyon swen sante yo mete tèt ansanm 
pou kreye nouvo chemen pou satisfè bezwen Nouyòkè yo. Mwen fyè dèske mwen te 
ede dirije etablisman Pwogram Transfòmasyon Rezo Sekirite Swen Sante a atravè 
bidjè ane pase a, epi mwen kontan wè lopital yo ak òganizasyon sante yo deja ap fòme 
nouvo patenarya ki pral amelyore rezilta swen sante pou plizyè milyon Nouyòkè. Mwen 
patikilyèman kontan ke nan distri mwen an, St. John's Hospital pral kounye a vin yon 
pati nan Montefiore Health System ki renome a, pou kontinye bay bon jan kalite swen 
sante bay anpil nan elektè mwen yo. Mwen remèsye Gouvènè Hochul ak kòlèg mwen 
yo nan Lejislati Eta a pou kolaborasyon yo, epi mwen felisite lopital yo ak òganizasyon 
sante yo ki anonse nouvo patenarya transfòmatè gras a pwogram sa a."  

    



Senatè Eta a, Gustavo Rivera, te deklare, "Envesti nan chanjman dirab pou lopital 
rezo sekirite yo ak lopital kominotè yo enpòtan anpil. Nan yon moman kote Repibliken 
yo nan Washington D.C. ap detwi swen sante epi diminye aksè ak li, mwen felisite 
Gouvènè Hochul paske li envesti nan founisè nou yo. Sibvansyon transfòmasyon sa yo 
ak patenarya inovatè yo pral ranfòse lopital yo epi amelyore aksè a swen sante ke 
kominote ki antoure yo bezwen epi merite."  
  
Senatè Eta Shelley B. Mayer te deklare, "Mwen kontan ke Sant Medikal Westchester 
a pami nouvo patenarya yo nan Pwogram Transfòmasyon Rezo Sekirite Swen Sante a 
ki pral reyini òganizasyon yo, sa ki pral mennen nan yon pi bon kalite swen pou 
Nouyòkè yo. Sa a se yon gwo envestisman pou rezidan nan Hudson Valley, ak atravè 
Nouyòk, pou yo gen aksè a sèvis swen sante nesesè pou ede yo viv yon lavi ki pi an 
sekirite ak an sante."  
  
Senatè Eta a, Rachel May, te deklare, "Pandan Repibliken yo nan Washington ap 
travay pou demonte Medicaid ak Lwa sou Swen Sante Abòdab la, li pi enpòtan pase 
tout tan pou Nouyòk asire ke tout moun gen aksè ak bon jan kalite swen sante. 
Envestisman eta a nan sistèm swen sante nan Nouyòk Santral pral ede anpil pou 
ranfòse lopital nan zòn nan epi elaji aksè ak swen medikal ki sove lavi, sitou nan 
kominote riral nou yo. Mèsi Gouvènè Hochul pou sipò li bay sèvis esansyèl sa yo epi 
pou defans li pou sante ak byennèt rezidan yo."  
  
Senatè Eta a, Michelle Hinchey, te deklare, "Lopital riral yo ak lopital rezo sekirite yo 
ap fè fas ak dezenvestisman federal ki danjere, epi Nouyòk ap fè tout sa ki posib pou 
pwoteje aksè ak swen sante pou kominote nou yo. Atravè Pwogram Transfòmasyon 
Rezo Sekirite a, n ap envesti nan lopital tankou WMC Health pou amelyore eksperyans 
pasyan yo epi ranfòse kalite swen an. Mwen remèsye Gouvènè a paske li rekonèt 
bezwen ki genyen nan kominote nou an epi li ranfòse sipò li pou Lopital HealthAlliance 
atravè dènye faz envestisman sa a."  
  
Senatè Eta a, Nathalia Fernandez, te deklare, "Envestisman sa yo se yon rapèl ke 
angajman nou anvè swen an dwe mache ak volonte nou pou nou aji. Lè nou ranfòse 
lopital ki sèvi kòm rezo sekirite sosyal nou yo, n ap pwoteje moun ak kominote ki plis 
depann sou yo, menm lè sistèm swen sante yo ap fè fas ak defi finansye k ap grandi. 
Se konsa nou ka bati yon Nouyòk ki pi solid, ki pi rezistan, ki pa janm pèdi responsablite 
li anvè moun ki pi nan bezwen yo."  
  
Senatè Eta April N.M. Baskin, te deklare, "Avèk ekspansyon Erie County Medical 
Center a ak Gwoup Doktè Inivèsite Buffalo a, kominote Nwa ak mawon ki pa jwenn ase 
sèvis yo pral gen plis aksè ak swen prevantif ak medikal grasa konstriksyon Paviyon 
Sante Kominotè East Side la ak Sant Aprantisaj la. Sant sa a pral konbine swen 
prensipal, swen pou pasyan ekstèn, ak swen dyagnostik tout pandan l ap ofri opòtinite 
aprantisaj klinik epi ankouraje apwòch inovan nan swen sante. Anplis de sa, pwogram 
rezo sekirite Gouvènè Hochul la pral ede estabilize mendèv swen sante lokal la, ki gen 
ladan doktè ak rezidan swen prensipal yo, grasa envestisman nan inisyativ rekritman ak 
retansyon."  



  

Lidè Majorite Asanble a Crystal D. Peoples-Stokes te deklare, "Patenarya ki gen 
bon rezilta ka bay yon enpak pozitif ak dirab sou kominote patenarya sa yo sèvi yo. Erie 
County Medical Center ak Gwoup Doktè Inivèsite Buffalo a fè plis pase prèv yo an tèm 
sèvi kominote nou an. Nou menm nan Lwès Nouyòk nou kontan anpil pou patenarya sa 
a ak kapasite patenarya sa a pou amelyore swen nan rejyon an tout pandan y ap kenbe 
sa ki pi bon ak pi briyan yo nan mendèv yo a."  
  
Manm Asanble Amy Paulin, te deklare, "Mwen kontan anpil pou m wè envestisman 
estratejik sa yo ap ranfòse lopital rezo sekirite nou yo pou rezidan Westchester yo ak 
tout Nouyòkè yo ka jwenn aksè ak bon jan kalite swen sante. Mwen remèsye Gouvènè 
Hochul pou angajman li anvè yon sistèm swen sante ki solid e ki ekitab."  

  
Manm Asanble Chris Burdick, te deklare, "Envestisman nan lopital ki gen rezo 
sekirite yo enpòtan anpil nan moman sa a, etandone pèt asirans yo prevwa pou jiska 
1.5 milyon Nouyòkè ki pral oblije itilize sal dijans pou bezwen swen sante pa yo. Mwen 
kontan anpil dèske Gouvènè a bay lopital sa yo — tankou Sant Medikal Westchester, ki 
sèvi distri mwen an — yon priyorite konsa."  
  
Manm Asanble MaryJane Shimsky, te deklare, "Envestisman ki anonse jodi a pral 
garanti kontinyasyon bon jan kalite swen sante nan lopital sekirite sosyal nou yo nan 
distri mwen an — nan Sant Medikal Westchester nan Valhalla — ak nan tout Eta 
Nouyòk. Li pa t ka rive nan yon moman ki pi kritik, piske n ap fè fas ak prèske 13 milya 
dola nan rediksyon finansman federal nan sistèm swen sante Eta a sèlman.  Sante ak 
byennèt Nouyòkè yo pa t ka pi enpòtan, epi mwen remèsye Gouvènè Hochul paske li te 
travay avèk Lejislati a pou etabli Pwogram Transfòmasyon Rezo Sekirite Swen Sante 
a."  
  
Mike Spano, ki se Majistra Yonkers, te deklare, "Pwogram sa a pèmèt yon patenarya 
dirab ant St. John’s Riverside Hospital nan Yonkers ak Montefiore Health Syste, sa ki 
make yon gwo pa annavan pou swen sante nan vil nou an. Gras a lidèchip Gouvènè 
Hochul, nou pa sèlman amelyore kalite swen ki disponib pou rezidan nou yo, men tou, 
nou elaji aksè a sèvis esansyèl pou tout kwen nan kominote nou an. Kolaborasyon sa a 
reflete kalite envestisman ki panse alavni ki pral ranfòse Yonkers pou jenerasyon k ap 
vini yo."  
  
Majistra Vil Kingston, Steve Noble, te deklare, "Gouvènè Hochul ap kontinye bay 
rezilta pou rezidan nou yo isit la nan Vil Kingston. HealthAlliance Hospital se yon 
eleman vital nan sistèm swen sante vil nou an e finansman sa a ap ede asire ke 
HealthAlliance ap kontinye ofri bon jan kalite swen sante bay tout rezidan nou yo."  
  
Egzekitif Konte Westchester, Ken Jenkins, te deklare, "Lopital ki sèvi kòm rezo 
sekirite tankou St. John's Riverside ak Sant Medikal Westchester, yo esansyèl isit la 
nan Konte Westchester, toulede bay swen esansyèl pou rezidan yo lè ak kote yo pi 
bezwen li. Nou rekonesan anvè Gouvènè Hochul pou lidèchip li nan rekonèt wòl vital 
lopital sa yo jwe nan Konte nou an epi pou envestisman li nan fòs yo alontèm. 



Patenarya sa yo ap asire ke tout rezidan Westchester yo kontinye gen aksè ak bon jan 
kalite swen sante ki fyab toupre lakay yo."  
  
Egzekitif Konte Erie Mark Poloncarz te deklare, "Aplikasyon sistèm dosye swen 
sante elektwonik EPIC la pou ECMC, Kaleida ak UBMD se yon moman transfòmasyon 
pou modènize swen sante nan Konte Erie. Mwen remèsye Gouvènè Hochul pou sipò li 
bay pwojè enpòtan sa a."  
  
Chèf Egzekitif Konte Onondaga a Ryan McMahon, te deklare, "Konte Onondaga 
gen chans pou l gen plizyè enstitisyon medikal nan nivo mondyal, tankou Crouse 
Hospital. Antanke yon kominote k ap grandi pou premye fwa depi plizyè jenerasyon, li pi 
enperatif pase avan pou nou sipòte epi fè envestisman nesesè yo nan enfrastrikti 
medikal nou an. Felisitasyon pou Crouse Hospital ki te jwenn envestisman enpòtan sa a 
ki gen ladan modènizasyon inite swen entansif newonatal li a epi mèsi pou Eta Nouyòk 
ki te kreye Pwogram Transfòmasyon Rezo Sekirite Swen Sante a epi ki te fè anons jodi 
a posib!"  
  
Egzekitif Konte Ulster, Jen Metzger, te deklare, "Nouvo finansman sa a se yon bon 
nouvèl epi li pral ede amelyore aksè ak swen sante ak sèvis nan Konte Ulster ak nan 
rejyon an. Nan konte riral tankou pa nou an, lopital ki fonksyone nan sistèm sekirite 
sosyal la jwe yon wòl esansyèl nan sèvi rezidan ki ta ka gen difikilte pou jwenn swen yo 
bezwen an. Lajan sa yo pral ede entegre dosye medikal elektwonik, elaji pwogram 
rezidans yo, epi amelyore aksè a sèvis sante mantal, swen matènèl, pedyatrik, ak swen 
anbilatwa — tout bagay sa yo enpòtan pou byennèt kominote nou yo. Nou apresye 
anpil angajman Gouvènè Hochul pou ranfòse lopital sekirite nou yo isit la nan rejyon 
Mid-Hudson an."  

  
Prezidan ak Direktè Egzekitif Jeneral Cayuga Health la, ak Direktè Egzekitif 
Jeneral Centralus Health, Dr. Marty Stallone, te deklare, "Gwo sibvansyon sa a pral 
asire ke Arnot Health gen resous finansye pou lanse pwosesis alontèm pou ranplase 
enfrastrikti ki aje yo ak enstalasyon ki adapte, efikas, epi ki fèt espesyalman pou sa, 
pandan n ap transfòme pou satisfè bezwen kominote nou an ak manm ekip nou yo 
alavni anba banyè Centralus Health."  
  
Prezidan Egzekitif ak Direktè Egzekitif Jeneral Arnot Health la, ak Vis Prezidan 
Egzekitif Centralus Health, Jonathan Lawrence, te deklare, "Nou pwofondman 
rekonesan anvè Gouvènè Hochul, Sekretè Adjwen Sante Angela Profeta, Komisè Sante 
Jim McDonald, MD, ak manm ekip egzekitif yo pou vòt konfyans sa a nan estrateji nou 
an, lidèchip nou an, ak rekonesans wòl vital Arnot nan sante fizik, mantal ak ekonomik 
rejyon nou an ak fòs plan estratejik nou an. Ansanm ak etablisman Centralus Health, ak 
lansman dosye sante elektwonik My Chart Epic la, envestisman sa a pral fè avanse 
davantaj efò nou yo pou asire lavni misyon Arnot la pou jenerasyon k ap vini yo."  
  
Prezidan ak Direktè Egzekitif Jeneral Northwell Health la, Doktè John D'Angelo, te 
deklare, "Nou remèsye Gouvènè Hochul ak Eta Nouyòk pou vizyon yo nan sipòte 
patenarya enpòtan sa a ant Northwell Health ak Crouse Hospital. Inisyativ transfòmatif 



sa a pral amelyore fason yo bay swen sante nan Nouyòk Santral. Antanke sistèm sante 
ki pi prime nan Eta Nouyòk, nou angaje pou pataje ekspètiz ak resous nou yo pou ede 
Crouse elaji sèvis enpòtan yo, amelyore mezi kalite yo epi ranfòse pozisyon li kòm yon 
founisè rezo sekirite vital. Envestisman yo nan agrandisman NICU, sèvis kadyak ak 
swen anbilatwa akòde pafètman ak misyon nou pou ankouraje ekite nan sante epi bay 
swen klas mondyal bay tout kominote yo. Atravè kolaborasyon sa a, nou ka ede asire 
ke rejyon Nouyòk Santral la ap grandi epi gen aksè dirab ak sèvis swen sante konplè ak 
kalite siperyè pou jenerasyon k ap vini yo."  
  
Prezidan ak Direktè Egzekitif Jeneral Crouse Hospital, Doktè Seth Kronenberg, te 
deklare, "Nou vrèman rekonesan anvè Gouvènè Hochul ak Eta Nouyòk pou 
envestisman yo nan Crouse pandan n ap kontinye bay kominote nou an swen nan nivo 
mondyal. Modènizasyon ak ekspansyon NICU nou an pral amelyore swen pou manman 
ak tibebe atravè rejyon 14 konte nou an antanke Sant Perinatal Rejyonal nan Nouyòk 
Santral. Elaji sèvis anbilatwa nou yo pral amelyore aksè a swen, epi konstwi yon nouvo 
laboratwa kateterizasyon kadyak pral ranfòse plis swen kadyak eksepsyonèl nou bay la. 
Patenarya solid nou an ak Northwell Health kontinye ap grandi, epi kolaborasyon sa a 
pral anplifye plis toujou enpak pozitif nou genyen nan lavi moun n ap sèvi yo."  
  
Prezidan ak Direktè Egzekitif Jeneral, Sant Medikal Konte Eriea, Thomas J. 
Quatroche Jr., te deklare, "Nou pwofondman rekonesan anvè Gouvènè Kathy Hochul 
pou sipò li ak envestisman enpòtan sa a nan ECMC ak Inivèsite Buffalo a, ki pral 
transfòme eksperyans pasyan yo atravè yon nouvo sistèm dosye medikal elektwonik 
dènye kri, bay pi bon aksè pou rezidan East Side Buffalo yo lè yo elaji sèvis swen sante 
primè yo epi amelyore mendèv doktè nou an. Gras a lidèchip Gouvènè a, eritaj istorik 
ECMC pou bay pi bon sèvis swen sante nan kategori nasyonal nan Lwès Nouyòk ap 
kontinye pandan plizyè ane k ap vini yo."  
  
Direktè Egzekitif Jeneral University of Buffalo Associates, Inc., Doktè Allison 
Brashear, te deklare, "Inivèsite Buffalo a rekonesan anpil anvè Gouvènè Hochul ak Eta 
Nouyòk pou angajman yo nan ranfòse aksè ak swen sante ak amelyore rezilta pou 
kominote a. Atravè patenarya enpòtan sa a, UB, Sant Medikal Konte Erie ak Gwoup 
Doktè Inivèsite Buffalo (University at Buffalo Physicians Group, UBMD) pral amelyore 
aksè pasyan yo a swen prensipal pandan y ap ranfòse mendèv swen sante a epi sèvi 
kòm yon sant pou edikasyon klinik ak inovasyon. Prim Transfòmasyon Rezo Sekirite sa 
a reprezante yon gwo pa annavan pou asire yon avni ki pi an sante pou rejyon nou an."  
  
Mitchell Katz MD, Prezidan ak Direktè Egzekitif Jeneral NYC Health + Hospitals, te 
deklare, "Nou remèsye Gouvènè Hochul ak Majistra Adams pou angajman yo pou 
kenbe swen sante kote kominote yo bezwen li. Patenarya sa a avèk Maimonides ann 
akò ak misyon nou pou sèvi tout Nouyòkè san eksepsyon. Sa a se yon etap enpòtan 
nan pwosesis la, epi NYC Health + Hospitals fyè dèske li se yon poto mitan pou pasyan 
yo, vwazen yo, ak manm ekip Maimonides yo."  
  
Prezidan ak Direktè Egzekitif Jeneral Maimonides Medical Center, Ken Gibbs, te 
deklare, "Mwen vle remèsye Gouvènè Hochul pou sipò esansyèl sa a pou Maimonides 



pandan n ap pouswiv yon patenarya ki pi fòmèl avèk NYC Health + Hospitals ki ta 
pèmèt nou elaji kapasite nou pou nou bay bon jan kalite swen sante bay plis Nouyòkè 
toujou, satisfè bezwen k ap grandi nan kominote nou yo epi ranfòse pozisyon finansye 
nou. Sibvansyon transfòmasyon sa a pral sipòte bezwen kapital ak operasyonèl kle yo, 
tankou yon sistèm dosye medikal dènye kri, ki pral pi byen pozisyone nou pou nou rete 
sant Brooklyn pou swen espesyalize enpòtan. Nou rekonesan pou patenarya k ap 
grandi nou an avèk New York City H+H ak sipò kontinyèl eta a pou Maimonides."  
  
Prezidan ak Direktè Egzekitif Jeneral Montefiore, Einstein, Dr. Philip Ozuah, te 
deklare,  "Nou rekonesan anvè Gouvènè Hochul pou konfyans li mete nan nou pou nou 
fè travay sa a ki enpòtan anpil. Sibvansyon sa a ap pèmèt nou travay avèk St. John's 
Riverside Hospital pou elaji aksè epi ogmante sèvis esansyèl tankou swen kadyak ak 
swen kont kansè. Nou pataje angajman Gouvènè a pou rezidan Yonkers, Dobbs Ferry 
ak zòn ki antoure yo kontinye jwenn swen yo bezwen e yo merite a."  
  
Prezidan ak Direktè Egzekitif Jeneral St. John’s Riverside, Ron Corti, te deklare, 
"Apre yon deseni afilyasyon, pa gen dout ke Montefiore Health System se pi bon chwa 
pou òganizasyon nou an ak kominote n ap sèvi a. Ekip Montefiore a te travay ansanm 
avèk nou nan anpil defi, pou sipòte sèvis klinik nou yo epi pwoteje lavi moun n ap sèvi 
yo. Yo te rete fèm pandan pandemi an epi yo te alatèt nan pwogrè sèvis klinik nou yo. 
Nou fyè dèske nou ofisyèlman vin fè pati yon òganizasyon ki akòde ak misyon, vizyon 
ak valè nou yo."  
  
Prezidan ak Direktè Jeneral Sant Medikal, Doktè David Lubarsky, te deklare "Nou 
pwofondman rekonesan anvè Gouvènè Hochul ak Depatman Sante Eta Nouyòk pou 
envestisman yo nan transfòmasyon sistèm swen sekirite pou pasyan yo atravè Hudson 
Valley. Sipò sa a pèmèt WMCHealth bay swen san pwoblèm, ki baze sou done, nan 
nivo mondyal pou plis pase 400,000 pasyan inik chak ane - li ini nèf etablisman ak 
16,057 km kare (6,200 mil kare) anba yon sèl estanda ekselans kowòdone. Se yon 
moman istorik ak transfòmasyon pou pasyan nou yo, rejyon nou an, ak avni ki pi an 
sante n ap bati ansanm nan."  
  
Prezidan Asosyasyon Swen Sante Eta Nouyòk la (Healthcare Association of New 
York State), Bea Grause, RN, JD, te deklare, "Gouvènè Hochul demontre lidèchip 
vizyonè li ak anons finansman Pwogram Transfòmasyon Rezo Sekirite jodi a ki pral fè 
gwo pwogrè nan amelyore ak prezève aksè ak swen pou Nouyòkè atravè eta a. 
Finansman sa a pral ede lopital rezo sekirite sa yo fè chanjman estriktirèl ki nesesè 
anpil yo epi kenbe sèvis esansyèl pou pasyan yo. Avèk lopital atravè Nouyòk k ap fè fas 
ak gwo defi, envestisman eta sa yo ki enpòtan anpil vin pi enpòtan toujou."  
  
Prezidan Asosyasyon Lopital Greater New York, Kenneth E. Raske, te deklare, 
"Avèk Eta Nouyòk ak lopital li yo k ap prepare pou gwo rediksyon nan swen sante 
federal la, yo pa t ka pi byen akeyi moman finansman sa a. Patenarya sa yo pral mete 
lopital ki sèvi kòm rezo sekirite sosyal yo sou yon baz ki pi solid finansyèman epi ede yo 
fè envestisman nan enfrastrikti ki enpòtan anpil pandan y ap bay swen esansyèl pou 



kominote yo. Kominote lopital la rekonesan anvè Gouvènè Hochul pou angajman li nan 
pwoteje ak ranfòse enstitisyon sekirite sosyal vital Nouyòk yo."  
  
Pat Kane, RN, Direktè Egzekitif Asosyasyon Enfimyè Eta Nouyòk (New York State 
Nurses Association, NYSNA), te deklare, "Nan yon moman kote rediksyon nan swen 
sante federal la menase aksè pasyan yo a swen ak sistèm swen sante Nouyòk la, 
NYSNA bat bravo pou Pwogram Transfòmasyon Rezo Sekirite Depatman Sante Eta 
Nouyòk la." Finansman eta adisyonèl sa a pou lopital sekirite sosyal Nouyòk yo 
esansyèl epi li pral benefisye kèk nan pasyan ki pi vilnerab nou yo, epi tou li pral ede 
estabilize tout sistèm swen sante nou an."  
  
Prezidan Asosyasyon Anplwaye Fonksyon Piblik Local 1000 la, Mary E. Sullivan, 
te deklare, "Pandan rediksyon bidjè federal yo menase avni lopital sekirite sosyal yo, 
Gouvènè Hochul ap pran mezi desizif pou pwoteje aksè ak swen pou rezidan ki pi 
vilnerab nan eta nou an. Envestisman sa yo pral ranfòse sistèm swen sante nou an, 
sipòte travayè ki nan premye liy yo, epi asire ke chak kominote, kèlkeswa revni oswa 
kòd postal yo, ka konte sou bon jan kalite swen ki fyab."  
  
Sekretè-Trezoyw 1199SEIU United Healthcare Workers East, Veronica Turner-
Biggs, te deklare, "Misyon 1199SEIU pou bay bon jan kalite swen pou tout moun epi 
bay bon jan kalite swen pou tout moun vle di adrese inegalite nan swen sante ki afekte 
twòp pasyan nou yo. Envestisman enpòtan Gouvènè Hochul la pral ede anpil pou 
estabilize lopital ki gen rezo sekirite yo soti Buffalo rive Brooklyn epi amelyore rezilta 
sante yo – sitou nan kominote moun koulè yo ak pami Nouyòkè ki gen ti revni yo."  

